
Quen lera as mil páxi-
nas previas da triloxía sabe
xa que 1984/1Q84 son
dúas manifestacións dun
universo desdobrado en
realidades desparellas, á
vez alleas e comunicadas,
coma reflexos nun espello
disímil. Sabe que Aomame
é unha asasina selectiva
que elimina maltratadores;
e que Tengo foi o “negro”
que reescribiu un best se-
ller cuxa autora orixinal é
a filla do líder dunha seita,
executado por Aomame. Can-
do nenos, Tengo e Aomame
colléranse unha vez da man;
e, aínda que nunca máis coin-
cidiran desde aquela, nese
mundo –imposible e á vez fa-
miliar, coma un soño–, ambos
sinten un intenso desexo de
atoparse –e de fuxir– á luz das
dúas lúas.

Os que se adentren directa-
mente no Libro 3 iniciaranse
nesta mesta historia,de dilatado
progreso e persoal simbolismo,
no intre en que un feo ex–avoga-
do recibe a encomenda de atra-
par a Aomame, quen se agocha
nun apartamento desde cuxa
fiestra agarda volver a ver a Ten-
go. Este tivera unha visión de Ao-
mame idéntica ao descrito no
best seller, polo que comeza a in-
tuír que a suposta ficción é profecía
de realidade.Así cobran significado
moitos dos sucesos acontecidos;
fundamentalmente, a incrible –e
crucial– fecundación de Aomame
(“cando a motha creara a doughta,
a lúa duplicárase”).

Os capítulos céntranse, alternati-
vamente, en cada un dos tres solita-

rios per-
sonaxes, na súa

busca calada, na súa es-
preita segreda, os tres a repasar as
súas vidas pasadas e as circunstan-
cias que os encadean ao momento,
mentres, inmóbiles, envoltos nunha
pesada atmosfera de ameaza inmi-
nente que non se concreta,avanzan
cara a un desenlace pasmoso, que

mesmo algún lector, inobe-
diente á hipnose do dis-
curso, podería definir co-
ma risible. Por militar no
grupo que omitiu os pri-
meiros libros, ignoro se ese
final remata todas os fíos
soltos da trama ou se enga-
de outra nova e intencio-
nada invitación á perplexi-
dade. Particularmente, e
despois dunha primeira
achega a Murakami pouco
estimulante –o seu libro

sobre as maratóns–, recoñezo
que a traves desta obra (cuxa
análise detallada non dubido
que poida revelar marabillas
da enxeñería arquitectónica,
ritmos ocultos e sutís caden-
cias que á –miña, claro– sim-

ple vista resultaron baleiros) si
puiden aprezar as súas notables
dotes coma creador de perso-
naxes e ambientes (por certo:

que texto máis elegante!). Aínda
así, tamén confeso que a lectura
non me induciu á reflexión sobre
nada, e que non conseguín tirar
maior proveito de tantas coinciden-
cias paralelas e ciclos simultáneos,
tanta complexidade de universos
posibles a enredar nun affaire ro-
mántico.
MURAKAMI,Karuki,1Q84
(trad.Mona Imai/Gabriel Álvarez),
Ed.Galaxia,Vigo,2011,PVP.22 €

Orhan Pamuk nunca decepciona.Sorte de contar-
mos entre os libros traducidos,e ben,na Editorial Gala-
xia,coa novela O castelo branco,diálogo entre culturas;
coa fascinante Istambul;As lembranzas e a cidade, per-
soal e intransferíbel mapa dos afectos;cos obxectos de
O Museo da Inocencia, e agora con esta historia das mi-
les de historias que nos prenden na lectura desde o ini-
cio de O libro negro até o remate.Máis de cincocentas
páxinas e nada é excesivo,as pa-
labras enrédannos neste creba-
cabezas que nos mantén no
xogo,que nos fai atravesar po-
los labirintos da cidade,que se
conforma como un espa-
zo–personaxe onde alentan
destinos cruzados e ocultos na
outra banda do espello.

Cando o avogado Galip ini-
cia a procura da súa muller,
Rüya,vai na procura da súa pro-
pia identidade; cando na busca
se fai dono da memoria–vida do
xornalista Celâl desparecido, velaí a
construción do heroe, transfórmase en pri-
sioneiro dunha historia allea,cando a obsesión da
perda é tan grande que non se re–constrúe o fondo
das crónicas,caemos no misterio,na trampa,que nove-
la unha historia moito máis que policial.O libro negro é
un palimpsesto que nos mergulla no caos tantas veces
escrito,tantas veces orixinal,un libro que lemos como
destinatari@s unic@s.
PAMUK,Orhan,O libro negro (trad.María
Alonso/Bartug Aykam),Ed.Galaxia,Vigo,2011,PVP.24 €

É difícil tirar proveito
de tantos ciclos

simultáneos

A Universidade de Santiago vén de publicar o número
dezasete da colección“Clásicos do pensamento universal”,
que dirixe o prestixioso profesor Darío Villanueva,secreta-
rio tamén da RAE, dedicado á Utopía de Tomás Moro. O
prólogo é do teólogo AndrésTorres Queiruga,e a tradución
da filóloga clásica Helena de Carlos.Así pois,con todos es-
tes datos,e como era de esperar,estamos ante unha edi-
ción moi coidada e apurada en todos os sentidos,e posi-
blemene ante unha das mellores edicións deste clásico,po-
lo que,para a súa lectura ou estudo,será de consulta obri-
gada.

Para o prologuista,a Utopía constitúe un elo moi íntimo
na vida e obra de Moro,polo que para
un mellor aproveitamento da súa lec-
tura nos ilustra na primeira parte co
seu contexto vital, e na segunda coa
achega á comprensión e significado
da obra.A maiores,para quen se intere-
se polos detalles, son fundamentais a
cronografía e a bibliografía engadidas
ao final.

A figura de Moro volveu cobrar ac-
tualidade e tal vez curiosidade grazas á
excelente e recente serie OsTudor, que
reflicte con bastante acerto o carácter
de vítima do santo por parte da política
e da excentricidade do monarca inglés Hen-
riqueVIII.

Aparecido en 1515 e escrito na primeira etapa do autor,
usa o humor para introducir o humanismo,e, incitado por
Erasmo,denunciar os abusos.
MORO,Tomas,Utopía (trad.Helena de Carlos),Ed.Udade.
Santiago de Compostela/Fundación BBVA,PVP.25 €

DOLORES MARTÍNEZ TORRES

A artista iraní Marjane Satrapi é a autora de Pérsepo-
le, unha novela gráfica que acadou numerosos premios
en EE.UU,España ou Francia,entre eles o de Autor Reve-
lación 2001 e Mellor Guión 2002 no Festival Internacio-
nal de Cómic de Angulême.

Persépole recrea a vida da propia autora. Comeza
cando esta ten dez anos e, a través de catro partes, re-
crea o Irán que vén de derrocar o Sha e entra nun túnel
represivo –que afecta a todos os
aspectos da vida cotiá: relixión,
alcol, música…–, e logo entra en
guerra con Irak.A autora, que fo-
ra educada baixo coordenadas
occidentais, marchará a Austria,
onde sentirá o desarraigo da emi-
gración ao tempo que coñece
unha sociedade máis tolerante.
De retorno no seu país,estuda Be-
las Artes e casa.A rebeldía da au-
tora choca coa sociedade iraní.O
matrimonio fracasa.Ao cabo,Mar-
ji era unha moza con grandes in-
quedanzas intelectuais, que na súa in-
fancia falaba con Deus,a quen chega a com-
parar con Marx.

Estamos diante dun libro que cuestiona con dureza
os principios da república islamita de Irán, moi espe-
cialmente no que se refire á situación da muller. Obra
autobiográfica, xa que logo, con trasfondo social, e ilus-
tracións en branco e negro, de toque naif, que lembran
un chisco antigas pinturas persas.
SATAPRI,Marjane,Persépole (trad.Eva Carrión),Ed.
Rinoceronte,Cangas,2011,PVP.24 €

O poesta e ensaísta Manuel Outeiriño (Ourense,
1962) é o responsable do limiar deste denso volume
que recompila oito textos ensaísticos de escritores e
teóricos de recoñecido prestixio internacional. Os
puntos nos que converxen todas as contribucións son
a globalización e o imperialismo cultural, fenómenos
que se abordan e se contrastan mediante reflexións
críticas contundentes,que os diversos autores van ex-
poñendo en cadanseu ensaio.

O catedrático de Ciencias
Políticas David Held abre o vo-
lume coa súa aportación sobre
a cultura nacional e a globaliza-
ción, xusto antes do texto en-
saístico no que colaboran Mar-
tin Albrow, John Eade, Jörg
Dürrschmidt e NeilWashbourne,
unha revisión do impacto deste
fenómeno en determinados
conceptos sociolóxicos. Sobre a
globalización tamén fala Peter
Marcuse,profesor emérito da Co-
lumbia University de Nova York,mentres
que Fred Halliday e Herbert I. Schiller prefiren
abordar o eido do imperialismo, sobre o que funda-
mentan as súas composicións. Ulf Hannerz,Arjun
Appadurai e Alex Callinicos achegan tamén as súas
propias contribucións, sempre arredor dos mesmos
conceptos.Auténticas eminencias nos seus respecti-
vos campos fan que poida saír á luz este substancioso
volume que recolle os mellores ensaios sobre o tema.
VV.AA.Globalización e imperialismo cultural (ed.M.
Outeiriño),Ed.Galaxia,Vigo,2011,PVP.22 €

